
11\10 رۆژی جیهانـــی كچانـــە و رۆژێكـــی پڕشـــنگدارە 
ئـــەو  بـــۆ  ســـوپاس  پێدانـــە،  گرینگـــی  شـــیاوی  و 
خەباتێكـــی  و  تێدەكۆشـــن  فیداكارانـــە  خەمخۆرانـــەی 
مافـــە  دەســـتەبەركردنی  لەپێنـــاو  دەكـــەن  بێوچـــان 
ــادی  ــان یـ ــتا خەباتكارانمـ ــە ئێسـ ــان كـ ــی كچـ مرۆییەكانـ

دەدەن. پەیامـــە  بـــەو  درێـــژە  و  دەكەنـــەوە 
ـــی  ـــتەم و بێدادی ـــم و س ـــی زوڵ ـــەم رۆژە رۆژی بەرەنگاری ئ
ـــرۆڤ،  ـــە م ـــە ل ـــە دژی چینێك ـــەڵات و كۆمەڵگـــە  ل دەس
ــەر،  ــك و داهێنـ ــە دایـ ــوودا دەبنـ ــە داهاتـ ــن و لـ ــە كچانـ كـ
ـــەروەری  ـــەری دادپ راگـــری باڵانســـی كۆمەڵگـــە و ئافرێن

و میهرەبانـــی.
هەوڵدانـــە  كۆمەڵگـــە  لـــە  بەشـــێك  وشـــیاركردنەوەی 
بـــۆ رووبەڕووبوونـــەوە دژ بـــە چەوســـانەوە و ئاشـــنابوون 
دەرخســـتن  و  چینـــە  ئـــەو  ویســـتەكانی  و  مـــاف  بـــە 
و دیاریكردنـــی نەهامەتـــی و بێدادییەكانـــە بـــۆ رووی 

گشـــتی. بـــە  كۆمەڵگـــە  و  دەســـەڵاتەكان  گشـــتیی 
ئایدیۆلۆژیـــای  باڵكێشـــانی  و  گەشەســـەندن  دوای 
»سۆشـــیالیزم« بـــە ســـەر زۆرێـــك لـــە وڵاتانـــی جیهانـــدا 
كـــە چوارچێـــوە گشـــتییەكەی یەكســـانی و هـــەرەوەزی 
توانـــی  فیمینیـــزم،  و  هاوســـانی  و  یەكبوونـــی  وەك  و 
لـــە رووی جۆرییـــەوە بەشـــێكی خـــۆی تەرخـــان بـــكات 
ئـــەم ئایدیۆلۆژیایـــە  بـــۆ خەباتكـــردن لەژێـــر چەتـــری 
بەنـــاوی »فیمینیزمـــی سۆشیالیســـتی«، كورتـــەی ئـــەم 
روانگەیـــەی »فیمینیزم«یـــش، بریتییـــە لـــە نەهێشـــتنی 
ـــەرمایەداری« و »پیاوســـالاری«. شـــەڕی  سیستمی»س
ــوورە  ــوڕ و بەرەنگاریـــی كەلتـ ــوان كـــچ وكـ ــانیی نێـ یەكسـ
لەگـــەڵ سرووشـــتی ســـەرەتایی ئینســـان، بـــەوەش دەگەینـــە 
ـــەو دەرئەنجامـــەی كـــە هەڵســـوكەوتكردن لەگـــەڵ كچـــان  ئ
دەتوانێـــت پێـــوەر بێـــت بـــۆ دیاریكردنـــی ئاســـتی پێشـــكەوتن 
و دەوڵەمەندیـــی كەلتـــووری ئافـــرەت، كـــە بەهـــۆی ئـــەو 
رۆڵـــەی كـــە هەیەتـــی لـــە پەروەردەكـــردن و فێركردنـــی 
منـــداڵان بـــە ســـەرچاوەیەكی ســـەرەكی لـــە بنیاتنانـــی 

كەســـایەتیی تاكەكانـــی نـــاو كۆمـــەڵ دەبینـــرێ، هـــەر 
ئافرەتیشـــە رۆڵێكـــی گـــەورە دەبینـــێ لـــە گەیاندنـــی 
پێویســـتییە كۆمەڵایەتییـــەكان، كاركـــردن بـــۆ هێنانەدیـــی 
یەكســـانی كـــچ و كـــوڕ بـــە شـــێوەیەك هەمـــوو مروڤەكانـــی 
ئـــەم  بـــن،  یەكســـان  یاســـادا  بـــەردەم  لـــە  كۆمەڵگـــە 
ـــەدی،  ـــا نایەت ـــا بەدەســـتەبەركردنی یاس یەكســـانییەش تەنی
نەبێـــت،  لەپشـــت  كۆمەڵایەتـــی  هۆشـــیاریی  ئەگـــەر 
هەروەهـــا پێویســـتە هەموومـــان لەســـەر ئـــەوە رابێیـــن، چـــۆن 
ـــت  ـــە دەبێ ـــن.. ئێم بەرگـــری لەخواســـتەكانی خۆمـــان بكەی
ددان بـــەوەدا بنێیـــن كـــە خـــاوەن كەلتوورێكـــی كۆنەپەرەســـت 
و پەرپـــووت و وێرانیـــن كـــە لـــە هـــەزار ســـاڵ پێـــش ئێســـتاوە 
چەقیـــوە، لـــە وڵاتـــی ئێمـــە رێـــك بـــە پێچەوانـــەی وڵاتـــە 
پێشـــكەوتووەكانەوە لـــە یاســـا بنەڕەتییەكانمانـــدا جەخـــت 
نابێـــت لەگـــەڵ  كـــە هیـــچ بڕگەیـــەك  لـــەوە دەكرێـــت 

ــت. ــۆك بێـ دەورانـــی كۆیلایەتـــی ناكـ
هەمـــو كۆمەڵگەیـــەك بـــۆ ئەوەی جۆرێك لە ســـەقامگیریی 
گشـــتی و ئاشـــتیی كۆمەڵایەتـــی و ئارامیـــی سیاســـی 
ـــن  ـــە چەندی ـــت، پێویســـتی ب ـــەوە ببینێ ـــە خۆی ـــووری ب و ئاب
گرنگترینـــی  لـــە  یەكێـــك  هەیـــە.  ســـەرەكی  بنەمـــای 
ئـــەو بنەمایانـــەش بریتییـــە لـــە بوونـــی دادپـــەروەری وەك 
بنەمایەكـــی جێگیـــر، ســـەقامگیریی وڵاتیـــش بـــێ بوونـــی 
ــۆری  ــێویی جۆراوجـ ــەورە و پشـ ــی گـ ــەروەری گرفتـ دادپـ
ــرۆڤ  ــۆ بەردەوامیـــی ژیانـــی مـ ــت. بـ ــت دەبێـ ــۆ دروسـ بـ
ـــی  ـــی كۆمەڵایەت ـــی بنەمایەك ـــر، دادپەروەری لەگـــەڵ یەكت
ســـەرەكییە، لـــە راســـتیدا دادپـــەروەری چەمكێكـــی گـــەورەو 
ـــۆ  ـــی جیهـــان بانگەشـــەی ب ـــە كـــە هەمـــوو گەلان بەرفراوان
دەكـــەن و، هیـــوادارن بەدەســـتی بێنـــن، چونكـــە دادپـــەروەری 
زۆر گرنگـــە بـــۆ هێنانەئـــارای جۆرێـــك لـــە یەكســـانی 
لـــە نێـــوان ســـەرجەم تـــاك و گرووپـــە جیاوازەكانـــی یـــەك 
كۆمەڵگـــە، لەگـــەڵ ئەوەشـــدا بـــە شـــێوەیەكی گشـــتی 
ـــە  ـــە دیدێكـــی مرۆییان ـــە ل ـــەروەری، بریتیی چەمكـــی دادپ
ـــدا كـــە جەخـــت لـــە بەدەســـتهێنانی  لـــە مەســـەلەی مافەكان

ئەو كچەی باوكی هێز و متمانەی بداتێ
هیچ پیاوێ ناتوانێ بیشكێنێ

مەرجی بەدیهێنانی كەسێتییەكی 
تەندروست و گەشەسەندوو بۆ 
منداڵ دەگەڕێتەوە بۆ رۆڵی 
دایك و باوك، وەك هۆكارێكی 
پەروەردەیی لە چوارچێوەی 
خێزاندا

ئەركی هەمووانە هەر لە 
رێكخراوەكانی كۆمەڵگەی مەدەنی 
و حكومەت و دەزگاكانی راگەیاندن 
پێكەوە تاكێكی بەسوود و كچێكی 
كارامە و بەتوانا بۆ داهاتووی 
كوردستان پەروەردە بكەین

كارگێڕی لیژنەی ناوچەی ناوەندە ئەكادیمییەكان

كۆمەڵگـــە  تاكەكانـــی  ســـەرجەم  نێـــوان  هاوســـەنگیی 
بتوانێـــت  دادپـــەروەری  ئـــەوەی  بـــۆ  وەلـــێ  دەكات، 
یەكســـانیی نێـــوان چیـــن و توێـــژە جیاوازەكانـــی كۆمەڵگـــە 
بـــەدی بێنێـــت، بـــۆ ئـــەوەی بتوانێـــت دیـــدە مرۆییەكـــەی 
جێبەجـــێ بـــكات، پێویســـتی بـــە كۆمەڵـــێ سیســـتم و 
یاســـای هەیـــە كـــە رێكیـــان بخـــات. یاســـاكان زیـــاد لـــە 
كـــەس و لایەنێـــك، ســـەربەخۆیانە و بێلایەنانـــە كار بـــۆ 
ــە  ــك لـ ــاوك و دایـ ــتە بـ ــدا پێویسـ ــەن، لەخێزانـ دانانـــی دەكـ
ـــن، جیـــاوازی نەكـــەن  ـــەروەر ب بەرامبـــەر منداڵەكانیـــان دادپ
لـــە نێـــوان كـــوڕ و كـــچ، گـــەورە و بچـــووك بـــە شـــێوەیەكی 
دادپەروەرانـــە خۆشەویســـتی و میهرەبانـــی خۆیـــان بـــە ســـەر 
منداڵەكانیانـــدا دابـــەش بكـــەن. هیـــچ منداڵێـــك لـــە نـــاز 
و نیعمەتـــی باوكایەتـــی و دایكایەتـــی بێبـــەش نەكـــەن، 
بەرپرســـایەتی ژیانـــی خۆیـــان لـــە ئەســـتۆی خۆیـــان بگـــرن، 
دابینكردنـــی ئـــەم یەكســـانییە ئەوەمـــان بـــۆ مســـۆگەر 
ـــەس  ـــەدات، ك ـــار ن ـــەس بڕی ـــی ك ـــەس لەجیات ـــە ك دەكات ك
ــەرەو  ــە بـ ــەدات، ئەمانـ ــار نـ ــرەوە بڕیـ ــەوی تـ ــاوی ئـ ــە نـ بـ
ـــۆ  ـــا ب ـــە شـــێوەیەكی دروســـت پەن ـــات، چـــۆن ب ئەوەمـــان دەب

هێـــزی بیركردنـــەوەی خۆمـــان بەریـــن.
و  تەندروســـت  كەســـێتییەكی  بەدیهێنانـــی  مەرجـــی 
ـــك  ـــی دای ـــۆ رۆڵ ـــەوە ب ـــداڵ دەگەڕێت ـــۆ من گەشەســـەندوو ب
و بـــاوك، وەك هۆكارێكـــی پەروەردەیـــی لـــە چوارچێـــوەی 
خێزانـــدا، پەیوەندیـــی نێـــوان منـــداڵ و دایـــك و بـــاوك 
بەهێزتریـــن جـــۆری پەیوەندییـــە، بۆیـــە كاتێـــك ژینگـــەی 
ـــە ســـۆز و خۆشەویســـتی بێـــت،  ـــڕ ل ـــزان تەندروســـت و پ خێ
لایەنـــی ژیریـــی منـــداڵ گەشـــەی پێویســـتی خـــۆی 
دەســـت پـــێ دەكات و هەســـتی دڵنیایـــی و ئارامـــی لـــە 

ــت.  ــت دەبێـ ــەودا دروسـ ئـ
پێویســـتە كچـــان فێـــری ئـــەوە بكرێـــن كـــە متمانەیـــان بـــە 
خۆیـــان و بـــە تواناكانـــی خۆیـــان هەبێـــت، متمانـــە بەخۆبـــوون 
ــە  ــە لـ ــی كـ ــتیاری دەروونـ ــی هەسـ ــە حالەتێكـ ــە لـ بریتییـ
گوفتـــار و هەڵســـوكەوتی رۆژانـــەی هەمـــوو تاكێكـــدا 

رەنـــگ دەداتـــەوە. ســـەرەڕای ئـــەوەی لـــە ســـەرەوە ئامـــاژەم 
پـــێ داوە، بـــۆ پەروەردەكردنـــی كچێكـــی تەندروســـت وبەهێـــز 
كـــە بتوانێـــت خـــۆی بەرەنگاریـــی كۆســـپ وئاســـتەنگەكانی 
ــەرەكی  ــی سـ ــە رۆڵـ ــە كۆمەڵگـ ــزان لـ ــەوە، خێـ ــان ببێتـ ژیـ
دەبینێـــت، دواتـــر دابونەریـــت و هۆشـــیاریی تـــاك و بـــڕوا 
و متمانەبەخۆبـــوون، ئەوانیـــش لـــە ژێـــر چەتـــری یاســـا و 
ــەم، تاكـــو مافـــە  دادپـــەروەری كۆمەڵایەتـــی دێنـــە بەرهـ
ســـەرەتاییەكانی خـــۆی بەدەســـت بهێنێـــت، بۆیـــە ئەركـــی 
هەمووانـــە هـــەر لـــە رێكخراوەكانـــی كۆمەڵگـــەی مەدەنـــی 
ـــەوە تاكێكـــی  ـــدن پێك ـــی راگەیان ـــەت و دەزگاكان و حكوم
ــووی  ــۆ داهاتـ ــا بـ ــە و بەتوانـ ــی كارامـ ــوود و كچێكـ بەسـ

كوردســـتان پـــەروەردە بكەیـــن.

وەك شاعیری گەورە قانع دەڵێ:
كوڕ بەبێ شك هەوری تاڵە هەر وەكو پەروینە كچ
كوڕ وەكو خاشاك و خارە سۆسەن و نەسرینە كچ

ـــا مەجنوونـــی  كـــوڕ كـــە زۆر چـــاك هەڵكـــەوێ فەرهـــادە ی
شـــێت

كچ لە پەردەی عیسمەتا لەیلایە یا شیرینە كچ

كچ كە كەوتە ڕاوەكوڕ ئاسانە كوڕگرتن لەلای
بازی تەڕلان و تەوار و واشەو و شاهێنە كچ

گەر حەوا نەبووایە، ئێستەش ئادەمێ بوو بێوەجاخ
بۆ زیادیی ئادەمیزاد مایەیی تەئمینە كچ

هەر كەسێ مەیل و خەیاڵی حیفزی ئیسلامێ بكا
بۆ بەخێوی باخی ئیمان هەر وەكوو پەرژینە كچ

كچ كە وەختێ كوڕ ئەبینێ ]قانعی[ پەیدا ئەكا
جا كە وا بوو كوڕ بە هیچ و قابلی تەحسینە كچ

تەرزە حسێن

بۆ پەروەردەكردنی كچێكی 
تەندروست وبەهێز كە بتوانێت 

خۆی بەرەنگاریی كۆسپ 
وئاستەنگەكانی ژیان ببێتەوە، 

خێزان لە كۆمەڵگە رۆڵی سەرەكی 
دەبینێت

 پێویستە كچان فێری ئەوە بكرێن 
كە متمانەیان بە خۆیان و بە 

تواناكانی خۆیان هەبێت، متمانە 
بەخۆبوون بریتییە لە حالەتێكی 
هەستیاری دەروونی كە لە گوفتار 
و هەڵسوكەوتی رۆژانەی هەموو 

تاكێكدا رەنگ دەداتەوە

تی
ڵایە
مە
كۆ

ـــڕی  ـــە كارگێ ـــۆرا ل ـــر هەڵگـــری بڕوانامـــەی دكت بەهـــزاد تاهی
داهێنان و داراییە سەرەتا باسی ئەوە دەكات كە »سیستەمی 
ئەلیكترۆنـــی كـــە ئێســـتا بەهـــۆی پەتـــای كۆڕۆنـــا بۆتـــە 
جێگـــرەوەی خوێندنـــی نـــاو قوتابخانەیـــە، شـــتێكی باشـــە و بـــە 
لایەنـــی كەمـــەوە وا دەكات، قوتابـــی لـــە سیســـتەمە باوەكانـــی 
جیهـــان و لایەنـــی تەكنەلۆژیـــا و خوێندنـــی ئۆنلایـــن شـــارەزا 
بێـــت. لـــە زۆربـــەی زانكـــۆ بەناوبانـــگ و پێشـــكەوتووەكانی 
جیهـــان جـــۆری خوێندنـــی ئۆنلایـــن هەیـــە، كـــە ئاســـانكاری 
ـــی خوێنـــدن ئامـــادە  ـــە هۆڵەكان ـــن ل ـــەی ناتوان ـــۆ ئەوان دەكات ب
بـــن، بـــە هـــۆی ســـەرقاڵی و زۆریـــی كاری رۆژانـــە و دووریـــی 
ـــە  رێـــگا و كۆمەڵێـــك فاكتـــەری دی.« هـــاوكات دەڵێـــت: »ل
ــەكان  ــتی قوتابخانـ ــن ئاسـ ــان دەزانیـ ــتان وەك هەموومـ كوردسـ
ــە  ــەم لـ ــدن و هـ ــە رووی كوالێتیـــی خوێنـ ــەم لـ ــە، هـ زۆر نزمـ
رووی ئاســـتی مامۆســـتا و قەرەباڵغـــی و ژمـــارەی زۆری 
ــردووە  ــەش وای كـ ــەكان، ئەوانـ ــۆل و هۆڵـ ــاو پـ ــە نـ ــی لـ قوتابـ
كـــە ئاســـتی خوێنـــدن زۆر نـــزم بێـــت و، قوتابـــی گرنگـــی 
پـــێ نادرێـــت و، تەنانـــەت نیـــوەی كتێبـــەكان تـــەواو ناكرێـــن، 
ئەمـــەش دەبێتـــە هـــۆی دابەزینـــی ئاســـتی قوتابـــی. ئـــەم 
بارودۆخـــە و مانـــەوەی قوتابـــی لـــە ماڵـــەوە وای كـــردووە، 
ــە  ــن بـ ــتە ببـ ــت و پێویسـ ــتر بێـ ــاوك قورسـ ــك و بـ ــی دایـ ئەركـ
مامۆســـتای منداڵەكانیـــان. بـــە شـــێوەیەك كـــە دەتوانـــم بڵێـــم 
ــان  ــەكان، یـ ــم كتێبـ ــاڵێكی خوێندنـــی منداڵەكانـ ــە هیـــچ سـ لـ
ـــە  ـــەڵام ئەمســـاڵ ب ـــردووە، ب ـــەواو نەك ـــان ت ـــی خوێندنی مەنهەج
ـــەوان تەرخـــان  ـــۆ ئ ـــەوەی كـــە بەشـــێكی كاتـــی خـــۆم ب هـــۆی ئ

ـــە  ـــوو، توانییـــان تـــەواوی مەنهەجـــی داواكـــراو بخوێنـــن، ب كردب
ئەنجـــام و تێگەیشـــتنی زۆر بـــاش. كەواتـــە ئەگـــەر هەمـــوو 
دایـــك و باوكێـــك بڕێـــك لـــە كاتەكـــەی خۆیـــان بـــۆ فێربـــوون 
ـــە دڵنیاییـــەوە  و یارمەتیدانـــی منداڵەكانیـــان تەرخـــان بكـــەن، ب
ئـــەو بۆشـــاییەی نەبوونـــی قوتابخانـــە كێشـــەی گـــەورە و 
جـــددی نابـــن لـــە بـــەردەم ئاســـتی زانســـتی قوتابـــی، وەك 
دەزانیـــن كـــە لـــەم ســـەردەمەدا كۆمپیۆتـــەر و ئەنتەرنێـــت و 
تەكنەلۆژیـــای زانیـــاری گرنگتریـــن و ســـەرەكیترین مامۆســـتا 
و رێنیشـــاندەرن بـــۆ هەمـــوو كەســـێك و لـــەو رێگەیـــەوە هەمـــوو 

وەڵامێكـــی دەســـت دەكەوێـــت. 
تانیـــا جەمـــال بەرپرســـی پەیمانگـــەی ناویـــن بـــۆ پەیوەندییـــە 
نێودەوڵەتییـــەكان، ســـەبارت بـــە هەمـــان پـــرس دەڵێـــت: »پەتـــای 
كۆرونـــا كاریگـــەری لەســـەر تـــەواوی ژیانـــی تـــاك و كۆمەڵگـــە 
كـــردووە، بـــە هەمـــوو دامـــودەزگا و ســـێكتەرەكانەوە، پێـــش 
هەمووانیـــش خێـــزان و بەتایبەتـــی ئـــەو خێزانانـــەی منداڵانیـــان 
لـــە قوتابخانـــەن و پێویســـتیان بـــە هاوكاریـــی خێزانەكانیـــان 
هەیـــە، لـــە كاتێكـــدا لـــە كۆمەڵگـــەی ئێمـــە قوتابخانـــە وەك 
كۆتایـــی  و  دەكات  كار  كاتژمێـــری  چەنـــد  مەكینەیەكـــی 
ــەی  ــرد و كـ ــتی پێكـ ــەی دەسـ ــی كـ ــار نازانـ ــت و، زۆر جـ دێـ
تـــەواو بـــوو لەگـــەڵ ئـــەوەش ئـــەو پەتایەشـــی هاتـــە ســـەر و 
ئەركەكانیـــان قورســـتر بـــوو، بەتایبەتـــی بـــۆ ئـــەو دایـــك و 
باوكـــەی دەوامیـــان هەیـــە و منداڵەكانیـــش لەماڵـــەوە لەســـەر 
ـــك و  ـــەو دای ـــەوە جگـــە ل ـــن، ئ ـــەر و ئایبـــات و مۆبایل كۆمپیۆت
ـــكات و  ـــت چـــی ب ـــە نازانێ ـــەژارەی ك ـــدەوار و ه ـــە نەخوێن باوك

دۆخەكە لەسەر حكومەت و 
خێزانیش بارگرانی دروست كردووە 
و ئەگەر قوتابخانەكان بە 
تەواوی بكرێنەوە كەس نازانێت چ 
كارەساتێك روودەدات

باوان و قوتابیانی ناچار كردووە خۆیان 
لەگەڵ سیستمی نوێی خوێندن بگونجێنن

لـــە كوێـــوە دەســـت پـــێ بـــكات. بەڕاســـتی بابەتەكـــە بـــە كـــۆی 
گشـــتی قـــورس كەوتۆتـــەوە لەســـەر حكومـــەت و لەســـەر 
ـــە  ـــەكان ب ـــەوەی ئەگـــەر دەرگای قوتابخان ـــەر ئ ـــش، لەب خێزانی
ـــاتێك ڕوودەدات،  ـــت چ كارەس ـــەس نازانێ ـــەوە ك ـــەواوی بكرێن ت
ئـــەوەش كـــە دەكرێتـــە ئەلیكترۆنـــی، یـــا ئـــۆن لایـــن ئـــەوەش 
ـــتی  ـــە راس ـــەڵام ب ـــتر دەكات، ب ـــەكان قورس ـــۆ خێزان ـــە ب ئەركەك
رێگـــە چـــارەی دیكـــە نییـــە و خێزانـــەكان ناچـــارن خۆیـــان 
بگونجێنـــن لەگـــەڵ دۆخەكـــە، بەهیـــوای ئەوەیـــن تـــا كۆڕســـی 
دووەم كۆتایـــی بێـــت و قوتابیـــان بگەڕێنـــەوە نـــاو قوتابخانـــەكان 

و ژیـــان ئاســـایی ببێتـــەوە.«
خـــدر  عوبێـــد  كۆمەڵایەتـــی  توێـــژەری  و  رۆژنامەنـــووس 
ــەی  ــا لێكەوتـ ــەوە دەكات: »كۆرۆنـ ــاژە بـ ــینی، ئامـ گۆمەشـ
ــتی  ــە رووی تەندروسـ ــووە، چ لـ ــۆ مرۆڤایەتـــی هەبـ زۆری بـ
و ئابـــووری و سیاســـییەوە، چ لـــە رووی كۆمەڵایەتـــی و 
پەروەردەییـــەوە، واتـــە ئـــەم پەتایـــە هەمـــوو جیهانـــی بـــە خۆیـــەوە 
ســـەرقاڵ و دەستەوەســـتان كـــردووە، بۆیـــە وەك دەزانیـــن وەزارەتـــی 
بارودۆخـــە  و  تەندروســـتی  رێنمایـــی  ژێـــر  لـــە  پـــەروەردە 
بڕیارێكـــی  چەنـــد  كوردســـتان  هەرێمـــی  هەنوكەییەكانـــی 
دەركـــرد،  ئەمســـاڵ  خوێندنـــی  پرۆســـەی  بـــە  ســـەبارەت 
ـــەوە،  ـــدن كرای ـــی خوێن ـــە ســـاڵان دەرگای ناوەندەكان ـــر ل درەنگت
لـــە 27/9 بـــۆ پۆلـــی 12 ئامادەیـــی و پیشـــەییەكان، پۆلـــی 
1و 2 بنەڕەتـــی 10/10، ئەویـــش بـــە پابەندیـــی رێنماییـــە 
ــتایان و هەمیـــش  ــۆ مامۆسـ ــەم بـ ــە هـ ــتییەكان، بۆیـ تەندروسـ
بـــۆ دایـــك و بـــاوكان، كارێكـــی نـــوێ و ســـەختە خۆڕاهێنـــان 

لەگـــەڵ ئـــەم بارودۆخـــە بەتایبەتـــی قوتابـــی پۆلـــی 3 بنەڕەتـــی 
تـــا 11 ئامادەیـــی، چونكـــە بـــە ئەلیكترۆنـــی كردنـــی خوێنـــدن 
ـــەم بارودۆخـــەی ئێســـتای كوردســـتان،  ـــۆ ئ كارێكـــی قورســـە ب
ســـەیركردنی  بـــە  ماڵـــەوە،  لـــە  قوتابـــی  خوێندنـــی  واتـــە 
ــەروەردەوە  ــی پـ ــەی پەیجـ ــە رێگـ ــان لـ ــی، یـ ــی پەروەردەیـ تیڤـ
كارێكـــی ئاســـان نییـــە، چونكـــە قوتابـــی ئێمـــە فێـــری ئـــەم 
قوتابـــی  دەروونییـــەوە  رووی  لـــە  نییـــە،  خوێندنـــە  جـــۆرە 
ــەیەك  ــد كێشـ ــی دەكات، چەنـ ــزاری و بێتاقەتـ ــە بێـ ــت بـ هەسـ
دروســـت دەبێـــت، وەك پابەندنەبـــوون بـــە كاتـــی وانـــەكان، ئـــەو 
مامۆســـتای وانەكـــە دەڵێتـــەوە، مامۆســـتای قوتابیەكـــە نییـــە و 
گوێـــی بـــۆ ناگرێـــت، بێتاقەتـــی لـــە بەرامبـــەر تەلەفزیـــۆن، بـــە 
جـــددی وانـــەكان وەرناگرێـــت، چ لـــە رووی دەنگـــی مامۆســـتا 
و شـــێوەی گوتنـــەوەی وانەكـــە، واتـــە شـــێواز و روخســـاری 
دیكەیـــە،  جۆرێكـــی  و  دیكـــە  كەســـێكی  مامۆســـتاكە، 
ـــدەگات و شـــت  ـــە مامۆســـتایەك تێ ـــر ل ـــی زیات ـــا قوتاب هەروەه
ـــەی پـــێ بڵـــێ،  ـــۆل وان ـــاو پ ـــە ن وەردەگرێـــت، كـــە راســـتەوخۆ ل
بۆیـــە ئەركـــی سەرشـــانی دایـــك و بـــاوك لـــەم قۆناغـــە قورســـە، 
پێویســـتە چاودێریـــی كاتـــی وانـــەكان بكـــەن، بـــەڵام دایـــك و 
باوكیـــش كار و ئیشـــیان هەیـــە و ناتوانـــن بـــە بەردەوامـــی 
خەریكـــی منداڵەكەیـــان بـــن. خوێنـــدن لـــە ماڵـــەوە پرۆســـەیەكی 
قورســـە و كاریگـــەری خراپیشـــی لەســـەر داهاتـــووی پرۆســـەی 
خوێنـــدن و فێربـــوون دەبێـــت، بـــەڵام پێویســـتە دایـــك و بـــاوك 
ــان و  ــن و خۆیـ ــارام بـ ــاش و خەمخۆرێكـــی ئـ چاودێرێكـــی بـ

منداڵیـــان لەگـــەڵ ئـــەو دۆخـــە بگونجێنـــن.«

لە زۆربەی زانكۆ بەناوبانگ و 
پێشكەوتووەكانی جیهان جۆری 

خوێندنی ئۆنلاین هەیە، كە 
ئاسانكاری دەكات بۆ ئەوانەی 
ناتوانن لە هۆلەكانی خوێندن 

ئامادە بن

گوڵان: كۆمەڵایەتی

بـــاوان كـــە هەمـــان دایـــكان و باوكانـــن، ئایـــا تـــا چەنـــد لـــە ئێســـتادا دەتوانـــن پاڵپشـــتكار و هانـــدەری منداڵەكانیـــان 
ـــەی  ـــكاری و رێكاران ـــەو گۆڕان ـــەت دوای ئ ـــۆ بكـــەن، بەتایب ـــانكارییان ب ـــدن ئاس ـــە خوێن ـــن ل ـــەك دەتوان ـــا چ راددەی ـــن ت ب
گیرانەبـــەر لـــە بـــواری خوێندنـــدا بـــە هـــۆی پەتـــای كۆرۆنـــاوە؟ قوتابیـــان ناچـــارن خۆیـــان لەگـــەڵ سیســـتمی نوێـــی 
ـــت  ـــردووە و، چـــۆن دەكرێ ـــر ك ـــی دژوارت ـــكان و باوكان ـــا چ ئاســـتێك ئەركـــی دای ـــا ئەمـــە ت ـــەڵام ئای ـــن، ب ـــدن بگونجێن خوێن
خۆیـــان لەگـــەڵ ئـــەم بارودۆخـــە نەخـــوازراوەدا بگونجێنـــن؟ بەشـــداربووانی ئـــەم راپۆرتـــەی گـــوڵان وەڵامـــی ئـــەو پرســـیارە 

ـــەوە. دەدەن

ئەزموونی خۆم و زانیارییەكان 
هەمیشە لەگەڵ خانمان و منداڵان 

دابەش دەكەم

سۆزە ساماڵ: 

ـــە وزە، بڕوانامـــەی   ســـۆزە ســـاماڵ خەفـــاف هەڵگـــری بڕوانامـــەی ماســـتەری نێودەوڵەتییـــە لـــە چارەســـەر ب
ـــە ســـەر  ـــاری گـــوڵان تیشـــك دەخات ـــدا لەگـــەڵ گۆڤ ـــە دیمانەیەكی ـــە و، ل ـــی هەی ـــان(ی ژیان ـــەری ژی )راهێن
ــا ئێســـتا  ــوارەدا تـ هەنگاوەكانـــی چارەســـەركردن بـــە وزە و  ئامـــاژە بـــەوە دەكات كـــە ئـــەوەی ئـــەو لـــەو بـ
ـــە كوردســـتان و  ـــە ســـاڵی  2009وە ل ـــە ل ـــەڕوو ك ـــەوەش دەخات ـــە، ئ ـــە زەریایەكدای ـــاوە ل ـــك ئ ـــت، تنۆكێ دەیزانێ
وڵاتـــی هۆڵەنـــداش بـــە شـــێوەیەكی خۆبەخـــش كار لـــەو بوارانـــەدا دەكات و چەندیـــن كـــۆڕ و ســـیمیناری لـــە 

ـــڕاوە. ـــداڵان گێ ـــان و من ـــۆ خانم ـــەت ب ـــان  و بەتایب ـــۆ هاووڵاتیی ـــەی ب ـــواری كارەك ب

گوڵان: كۆمەڵایەتی

* ســازە ســاماڵ  چ بەســەرهاتێكی هەیــە و ئایــا دەكــرێ 
باســێكی كورتــی كارەكانــت بــۆ خوێنەرانــی گــوڵان بكەیــت؟

ــزی  ــە پایی ــی ناســراوی شــاری ســلێمانی ل - لەبنەماڵەیەك
ســاڵی 1970 چــاوم بــە دنیــادا هەڵهێنــاوە، وەكــو زۆربــەی 
خێزانــە كوردەكانــی كوردســتان لــە رووداو و مەینەتییــەكان كــە 
بەســەر كــورد هاتــووە، خێزانــی ئێمــەش بێبــەش نەبــوو، هــەر لــە 
ژیانــی پێشــمەرگایەتی و مــاڵ تاڵانكــردن و دوورخســتنەوە 
بــۆ باشــووری عێــراق و تــا جەنــگ و نەهامەتــی كــە بــووە 
هــۆكاری لەدەســتدانی خۆشەویســتترین و نزیكتتریــن كــەس 
لــە رۆحمــەوە كــە باوكــم بــوو، كــە لــە تەمەنــی 30 ســاڵیدا 
جوانەمــەرگ بــوو. مــن ئــەوكات هێشــتا كچێكــی تەمــەن یــازدە 
ســاڵان بــووم، لــەدوای ئــەو كارەســاتە لــە زنجیــرە كارەســاتێكی 
زۆر ناخــۆش ژیانمــان كرد.مــاوەی بیســت و پێنــج ســاڵێكە 
كوردســتانمان بــە جــێ هێشــتووە و لــە هۆڵەنــدا لەگــەڵ هاوســەر 

و كوڕەكانمــدا نیشــتەجێن. 
* ئەو بوارانە چین كە كارت تێدا كردووە؟

ــە  ــەی چارەســەر ب ــەو بواران ــد نموونەیەكــن ل ــە چەن - ئەمان
ــەركەوتوویی  ــە س ــە و ب ــدا هەی ــەواوم تیای ــارەزایی ت ــە ش وزە ك

ــردووە: ــێ ك كارم پ
Reiki masrer 
Reiki playshop for children 
Pranic healing ( basic, advanced, psychothreapy ) 
Foot Reflexology 
Quantom Touch 
Access the Bars 
ــەدا لا دروســت  ــەو بواران ــت ل ــەی كار كردن * چــۆن بیرۆك

ــت؟ ــی دای ــوو و چ شــتێك هان ب
-  گەورەتریــن شــۆك لــە ژیانمــدا ئــەوە بــوو كــە هــەر زوو بــۆم 
دەركەوت ئەو هەموو خەون و خەیاڵەی كە لە كۆڵەپشــتەكەمدا 
هەڵمگرتبــوو لەگــەڵ ئــەو ژیانــە تازەیەمــان یەكــی نەدەگرتــەوە، 
هەمــوو شــتێك نامــۆ و قــورس بــوو، خەمــی دووری و غەریبــی 
هەســتم دەكــرد، كێشــەی گەورەیــە و پاشــماوەی مرۆڤــم، بــە 
واتــای وشــە، خــۆم بــە كەســێكی هیــلاك و مانــدوو دەزانــی، كــە 
بــەردەوام لــە راكەڕاكــەدا، لــە نێــوان فێربوونــی زمــان و ئیشــكردن 
و ئەركــی مــاڵ و بەخێوكردنــی دوو منــداڵ بــوو. واتــە لــە ژێــر 
بارێكــی زۆر ســەختی دەروونیــدا دەژیــام، لەگــەڵ ئەوەشــدا 
ــۆ  سەرئێشــەیەكی زۆر قــورس ) شــەقیقە( زوو زوو فشــاری ب
ــووم. خانمێكــی  ــاڵ كردب ــێ ت ــی ل ــە شــێوەیەك ژیان ــام، ب دەهێن
ــۆ  ــم ب ــم: مــن رێگاچارەیــەك دەزان هینــدی و هــاوكارم پێــی وت
چارەســەری سەرئێشــەكەت، ئەویــش چارەســەرە بــە وزە، بــە 
قۆناغــی  نیســانی 200٤  لــە مانگــی  نــاوی »رایكــی«. 
ــۆ  ــۆ خــوای گــەورە ب ــم وەرگــرت و ســوپاس ب یەكەمــی رایكی
لــەو  بــووەوە.  لەكــۆڵ  هەتــا هەتایــی شــەقیقە و سەرئێشــەم 
ــەری  ــێوازێكی چارەس ــاری و ش ــوو زانی ــقی هەم ــەوە عەش كات
سرووشــتی بــووم، هــاوكات دەســتم كــرد بــە خوێندنــی دەروونزانی 
و پراكتیزەكردنــی لــە ژیانــی رۆژانــەدا، چەنــدان كۆرسیشــم 
ــە  ــاخ ل ــەوە و كاریگەریــی هێــزی ن ــارەی شــێوازی بیركردن دەرب
ســەر ژیانمــان، بینــی و تــا ئێســتاش بەردەوامــم و ئــەوەی مــن 

دەیزانــم تنۆكێــك ئــاوە لــە زەریایەكــدا. لــە ســاڵی 2009 وە لــە 
كوردســتان و هۆڵەنــدا كار لــەو بوارانــەدا دەكــەم، ئەزموونــی 
خــۆم و زانیارییــەكان هەمیشــە لەگــەڵ خانمــان و منــداڵان 
دابــەش دەكــەم. لــە ســاڵی 2010 وە هــەر كاتێــك ســەردانی 
كوردســتانم كردبێــت، چەنــدان كــۆڕ و وۆركشــۆپ و دەورەی 
ــە  ــدان كۆڕســم ب ــم ئەنجــام داوە، لەگــەڵ ئــەوەی چەن بەرفراوان
ناوی »مەرجە ســەرەكییەكانی ئاســوودەیی دەروون« پێشــكەش 
كــردووە، كــە تــا ئێســتا كەســانێكی زۆر ســوودیان لــێ بینیــوە.

* ئامانجت لەم كارانە چی بووە؟
بــە  و  خزمەتكــردن  بــۆ  بڵێــم:  دەتوانــم  دوودڵــی،  بــێ   -
ئاگاهاتنــەوەی مرۆڤایەتــی بــووە، بەتایبەتــی بەئاگاهاتنــەوەی 
كــورد لــە هەرشــوێنێك بێــت، بــۆ ئــەوەی بزانیــن گرتنــەوەی 
جڵــەوی ژیانمــان بــە دەســتی خۆمانەوەیــە،  لــە راســتیدا ئــەوەی 
ــەڕی خۆشەویســتی  ــەو پ ــووە، ب ــێ وەرگرت ــوودم ل ــۆم س ــە خ ك
ــوە،  ــە رەوام بینی ــۆ هەمــوو كەســێكی دیكــە ب و دڵســۆزییەوە ب
بەڵگەشــم بــۆ ئــەوە ئەوەیــە كــە مــاوەی 10 ســاڵە بــە خۆبەخشــی 
ئــەو هەمــوو كارەم ئەنجــام داوە و، هەمیشــە وتوومــە كارەكانــم 
و ئەنجامــی كارەكانــم گرنگــن. نــزا و فرمێســك و گریانــی 
كەســێك كاتێــك پێــم دەڵێــت: تــۆ بوویــت، بەهــۆی ئــەوەی مــن بــە 
ئــاگا بێمــەوە و ژیانــم گــۆڕا، یــان ئــەو ئــازارەی لــە جەســتەمدا 
هەبــوو، نەمــاوە، پێموایــە هەنــدێ شــت هــەن بــە هەمــوو پــارەی 

دنیــا ناكڕدرێــت. 
* ئــەو هێــز و متمانــە زۆرەت چــۆن لای خــۆت دروســت 

كــرد؟
- متمانــە و هێــزم لەوەدایــە كــە هیــچ شــتێك ناڵێــم و نایكــەم، 
ئەگــەر خــۆم لــە ژیانــی خــۆم لــە لایەنــی چارەســەری دەروونــی 
و جەســتەییدا تاقیــم نەكردبێتــەوە، ئــەو كاتــە بــەو پــەڕی بــڕواوە 
دەڵێــم: »كــە مــن بتوانــم، واتــا تــۆش دەتوانــی.« لــە بــەر 
ئــەوەی هــەر كارێــك دەكــەم لــە ناخــی دڵ و رۆحمــەوە بــە 
ــە  ــەوە ك ــام دەكات ــەوەش هەمیشــە دڵنی ــم، ئ ــی دەگەیەن ئەنجام
لەســەر رێــگای بەدیهێنانــی پەیامــی رۆحــی خۆمــم، هــەر 

ــێ دەبەخشــێت. ــم پ ــەوەش بەردەوامی ئ
* لــەم روانگەیــەوە چ خزمەتێكتــان بــە خانمــان و منــداڵان 

گەیانــدووە؟ 
- لەســاڵی 200٥ رێكخراوێكــی تایبەتــم بــە نــاوی ســۆز 
فۆنــدس، بــۆ منداڵانــی كوردســتان بەگشــتی و بەتایبەتــی 
منداڵانــی خــاوەن پێداویســتی تایبــەت دامەزرانــد، لــەو كاتــەوە 
ــن،  ــان دەكەی ــاواز و هاوكاریی ــرۆژە و كاری جی ــە پ ــا ئێســتا ب ت
خۆشــبەختانە لەســەر ئاســتی كوردســتان كارەكان دەكەیــن و 
كارەكانمــان 100٪  خۆبەخشــییە، هــەر ئــەوە بــووە بــە هــۆی 
متمانــە و بــڕوا بــۆ كارەكانمــان. هەروەهــا بــۆ خانمــان چەنــدان 
لــە  ئێســتاش  داوە،  ئەنجــام  كۆبوونــەوەم  و  كــۆڕ  و  كــۆرس 
رێــگای سۆشــیال میدیــاوە ) لــە ئینســتگرام و فەیســبووك( 
ــە  ــاوی soz.world و ل ــە ن ــەوە ب ــاو دەكەم ــم ب پەیامەكان
داهاتوویەكــی نزیكــدا پشــتیوان بــە خــوای گــەورە وێــب ســایتێك 
بــۆ كۆكردنــەوەی هەمــوو بابــەت و كــۆرس و نووســراوەكانم 

دەكەمــەوە. 

قۆناغی یەكەمی رایكیم وەرگرت و 
سوپاس بۆ خوای گەورە بۆ هەتا 

هەتایی شەقیقە و سەرئێشەم 
لەكۆڵ بووەوە. لەو كاتەوە عەشقی 

هەموو زانیاری و شێوازێكی 
چارەسەری سرووشتی بووم

چەندان كۆرسم بە ناوی »مەرجە 
سەرەكییەكانی ئاسوودەیی دەروون« 

پێشكەش كردووە، كە تا ئێستا 
كەسانێكی زۆر سوودیان لێ بینیوە

ئەوەی كە خۆم سوودم لێ 
وەرگرتووە، بەو پەڕی خۆشەویستی 

و دڵسۆزییەوە بۆ هەموو كەسێكی 
دیكە بە رەوام بینیوە، بەڵگەشم 

بۆ ئەوە ئەوەیە كە ماوەی ١٠ ساڵە 
بە خۆبەخشی ئەو هەموو كارەم 

ئەنجام داوە

متمانە و هێزم لەوەدایە كە هیچ 
شتێك ناڵێم و نایكەم، ئەگەر 
خۆم لە ژیانی خۆم لە لایەنی 

چارەسەری دەروونی و جەستەییدا 
تاقیم نەكردبێتەوە


